
1. PROFILI I OPERATORIT 
 
Subjekti “ECO PAPER” Shpk është i regjistruar në QKB me Formë Ligjore si Shoqëri me 

Përgjegjësi të Kufizuar (SHPK), i pajisur me Nr. Identifikimi NIPT M21321020G dhe me 

Administrator Z. Ardit Skënderi. 

Fusha e veprimtarisë së operatorit konsiston në:  Ushtrimi i aktivitetit ne emer te vete dhe 

te treteve ne Shqiperi dhe jashte saj te mbetjeve te ndryshme si letra, kartoni, plastika, druri, 

xham dhe metal. Mbledhja, transporti, ruajtja e perkohshme, trajtimi dhe kontrollimi i 

pergjithshem ose jo, sipas percaktimit nga rregulloret ne fuqi ne daten e krijimit, edhe nese 

ato jane ne gjendje te ngurte, te gazet apo te lenget, apo edhe nese jane toksik, te rezikshme 

apo te demshme. Tregtia e mbeturinave te rikrutueshme dhe jo e materialeve te rikrutimit ne 

lendet e para gjinore dhe ekuivalente. Bar-Restorant, tregti me pakice dhe shumice te pijeve, 

artikujve te ndryshem ushqimore. Ushtrimin e aktivitetit te bonifikimit te vendeve te 

kontaminuara ne pergjithesi. Pastrimi i zonave publike dhe private, fabrikave, objekteve te 

ndryshme. Transport ne llogari te veta dhe paleve te treta, si ne Shqiperi dhe jashte saj. 

Prodhimi, formulimi, furnizimi, trajtimi dhe tregtimin e mbeturinave si edhe riperdorimin ne 

disa cikle te djegjes per prodhimin e energjise. Ndertimi, menaxhimi dhe funksionimi i 

mbetjeve per funksioniniin e aktiviteteve te renditura me siper. Grumbullim, transportim, 

ruajtje, riciklim, përpunim, apo asgjesim i mbetjeve jo të rrezikshme. 

 

 

2. QËLLIMI I RAPORTIT 
 

Subjekti paraqet këtë raport, sepse kërkon të aplikojë për leje mjedisi Tip B për aktivitetin: 
 

MENAXHIMI I MBETJEVE 
 

ID 5.10/b STACION TRANSFERIMI PËR MBETJE JO TË RREZIKSHME QË NUK 
PËRMENDET MË LART 

3. OBJEKTIVAT E RAPORTIT 
 

1. Identifikimi i ndikimeve të mundshme në mjedis (Emetimet në ajër, Gjenerimi i 

zhurmave;  Ndikimi në florë/faunë; Mbetjet e gjeneruara; Ndikimi social-ekonomik; 

Ndikimi në cilësinë e jetës në qendrat e banuara; Ndikim në peisazhin e zonës). 

2. Gjetja e alternativave që janë me miqësore me mjedisin dhe propozimi i masave të 

duhura për zvogëlimin e ndikimeve të mundshme potenciale negative gjatë zbatimit 

të aktivitetit. 

3. Lehtësimi i infomimit të publikut dhe organeve vendim-marrëse mjedisore, lidhur me 

zbatimin e aktivitetit. 

 
 
 
 

4. VENDNDODHJA E AKTIVITETIT 
 

Aktiviteti do të zhvillohet në adresën: Tiranë, Vorë Marikaj, nr.pasurie 41/40, zk.2596, Vorë. 

Aktiviteti do të zhvillohet në një magazinë, në formën e një kapanoni të mbyllur, të cilin 

subjekti e ka marrë me qira. Kapanoni do të shërbejë për të diferencuar dhe magazinuar 

mbetjet e riciklueshme jo te rrezikshme, të cilët do të tërhiqen nga subjekte gjenerues ose që 

do të sillen vetë nga klientët tanë. 

Sipërfaqja e marrë me qira është e pajisur me gjithë infrastrukturën e nevojshme për 

mbarëvajtjen sa më të mirë të aktivitetit të cilin duam të zhvillojmë në të, ka hapësire të 

përshtatshme dhe të majftueshme për zhvillimin e aktivitetit, si dhe per parkimin e te vetmit 

mjet qe kompania do te perdore per grumbullimin e mbetjeve te riciklueshme jo te 

rrezikshme. 

Koordinatat e vendndodhjes së aktivitetit janë si më poshtë: 

Nr. E N 

1.  4386376.98 4585437.39 

2.  4386418.06 4585421.41 

3.  4386400.91 4585364.99 

4.  4386366.57 4585376.27 

5.  4386368.52 4585406.95 

5. PËRSHKRIMI I AKTIVITETIT 
 

Subjekti do te kryeje grumbullim, transport, magazinim te perkohshem, seleksionimin dhe 

presim te mbetjeve te riciklueshme jo te rrezikshme (letër, karton, plastikë).  

 

LISTA E MBETJEVE QE DO TE HYJNE NE INSTALIM:  

15 01 01 - Mbetje ambalazhi letre dhe kartoni 

19 12 01 - Letër e karton (fraksione te ndare nga operatore te ndryshëm) 

20 01 01 - Leter dhe Karton 

20 03 01 - Mbetjet e përziera urbane 

15 01 02 - Mbetje ambalazhi plastike 

15 01 05 - Mbetje ambalazhi të përbëra 

15 01 06 - Mbetje ambalazhi 

17 02 03 - Plastikë 

19 12 04 - Plastik dhe gomë 

19 12 12 - Mbetje të tjera (përfshirë materiale të përziera) nga trajtimi mekanik i mbetjeve, të 
tjera nga ato të përmendura në 19 12 11 

20 01 39 - Plastikët 

02 01 04 - Mbetje të lëndëve plastike (me përjashtim të ambalazheve) 

 

 

SI DO TË SIGUROHEN MBETJET QË DO TË MAGAZINOHEN NË STACIONIN E TRANSFERIMIT  

 Mbetjet e Letrës dhe kartonit: Ne kete aktivitet do te grumbullohen, transportohen, 

magazinohen perkohesisht dhe presohen mbetjet te letres dhe kartonit qe gjenerohen 

nga aktivitete te ndryshme si:  

• Mbetje letre dhe kartoni qe gjenerohen nga administrate qendrore dhe vendore;   

• Mbetje letre dhe kartoni qe gjenerohen nga cambalazhimi I lendeve te para apo 

produkteve te ndryshme;  

• Mbetje letre dhe kartoni jo te rrezikshme qe gjenerohen nga operatore te ndryshem;  

• Mbetje te letres dhe kartonit qe gjenrohen nga aktivitete te ndryshme;  

 

 Mbetjet e Plastikës: Furnizohet nga Furnitori me te cilin subjekti ka kontrate, ‘’ALBANO 

shpk’’. Mbetjet e plastikes vijne te presuara ne dengje dhe magazinohen perkohesisht ne 

magazine e subjektit me pas ekspotohen jashte me qellim riciklimin e tyre. 

Proceset qe do te zhvillohen (per Letren, Kartonin dhe plastiken) ne kete aktivitet jane te 

ndara sipas ketyre hapave:  

• Pranimi i mbetjeve ne objekt ku behet kontrolli paraprak dhe ndarja e tyre sipas llojit: 

• Peshimi i mjeteve te cilat transportojne mbetjet jo te rrezikshme te riciklueshme;  

• Shkarkimi i mbetjeve ne Stacionin e transferimit. Ruajtja e ketyre mbetjeve ne 

Staciomin e transferimit te mbetjeve behet perkohesishte 

• Magazinimi i perkoheshem i mbetjeve te riciklueshme jo te rrezikshme;  

• Seleksionimi i mbetjeve duke ndare letrën vec dhe kartonin vec dhe plastiken vec 

(sipas kodeve);  

• Presimi i mbetjeve ne dengje sipas llojit;  

Mbetjet e grumbulluara sipas llojit te tyre kalojne ne procesin e presimit, e cila 

perbehet nga makineri presuese dhe sherben per te ulur volumin e mbetjeve dhe 

lidhjen e tyre duke krijuar produkte me volume te caktuara; 

Produkti i prodhuar kapet me ane te vincave te vegjel dhe ngarkohet me automjetet 

e transportit me destinacion operatoret e Riciklimit brenda dhe jashte vendit. I gjithe 

procesi i transferimit te mbetjeve do te realizohet nepermjet mjeteve te transportit 

(mjeteve teknologjike). Ne objekt do te instalohet peshorja per peshimin e mjeteve te 

transportit bashke me mbetjet e grumbulluara. Ne kete aktivitet do te grumbullohen, 

transportohen, magazinohen perkohesisht dhe presohen mbetjet sipas llojit te tyre qe 

gjenerohen nga aktivitet te ndryshme. 

• Paketimi dhe pergatitja per eksport. 

 

 

PAJISJET TEKNOLOGJIKE QE PERDOREN NE STACIONIN E TRANSFERIMIT TE MBETJEVE JANE: 

 

Presa qe sherben per presimin e mbetjeve te riciklueshme 

Mjet ngrites (PIRUN) qe sherben per zhvendosjen/sistemimin dhe ngarkim/shkarkimin e 

dengjeve te mbetjeve te riciklueshme 

 

 

Kamioni 

5.1. Menaxhimi i instalimit 

Menaxhimi i instalimit bëhet nga një staf i kualifikuar dhe trajnuar për të operuar dhe për të 

ushtruar aktivitetin në fjalë.  

Për zhvillimin e aktivitetit, operatori operon konform të gjithë rregullave teknike, tatimore, 

fiskale dhe atyre mjedisore.  

Puna është organizuar në mënyrë të tillë që të funksionojë në formën e një organograme, e 

cila tregon mënyrën e funksionimit, ndarjen e detyrave dhe përgjegjësitë e secilit punonjës. 

Kjo metodë është efektive për realizimin sa më efiçent dhe të suksesshëm të punës.  

Pak a shumë hierarkia dhe rrjedha e autoritetit tregohet në këtë skemë të thjeshtë, ku çdo 

gjë varet drejtpërdrejtë nga Administratori i kompanisë. 

ORGANOGRAMA 

 

 

 

Tabela e mëposhtëme jep informacion mbi kushtet e punës. 

KUSHTET E PUNËS 

Numri total i punonjësve 7 
Shpërndarja e punonjësve ZYRA PRODHIMI MIRËMBAJTJA MAGAZINIMI TË TJERA 

1 - 1 4 1 
Turnet dhe aktivitetet Zyrat / administrata Instalimet 

1 TURN 1 TURN 
Orët e punës Zyrat / administrata Instalimet 

0800-1600 → 8 orë 0800-1600 
→ 8 orë 

Numri i ditëve të punës në vit 317 
Numri i orëve në vit 2536 
 

 

 

 

ADMINISTRATORI 

 
Shofer  

 
Punonjesit e mirembajtjes 

 

Punonjesit e zyrave 

 
Punonjesit e magazinimit 

6. IDENTIFIKIMI DHE VLERËSIMI I SHKARKIMEVE DHE NDIKIMEVE NË MJEDIS 
 

RREZATIMI JONIZUES 

***Nga zhvillimi i aktivitetit nuk do të ketë rrezatime jonizuese, pasi vetë natyra e aktivitetit 
nuk shoqërohet me ndikime të tilla.  

VIBRACIONE 

***Zhvillimi i aktivitetit nuk shoqërohet me vibrime. 

NDIKIMET NË POPULLËSI 

***Aktiviteti do të zhvillohet ne zonën urbane Marikaj, Vorë. 
 

 
 

***Aktiviteti sipas klasifikimit nuk do të shoqërohet me ndikime negative në popullësi. Madje 
ky aktivitet është një e mirë publike, që do t’i shërbeje të gjithë komunitetit të zonës, por dhe 
më tej në aspektin e punësimit dhe atë të menaxhimit të integruar të mbetjeve.. Operimi i 
mëtejshëm i aktivitetit nuk pritet të ketë ndikime negative në popullësinë e zonës që banon në 
afërsi të subjektit, gjithashtu edhe në bizneset që ndodhen aty pranë, pasi mbetjet që do të 
magazinohen janë mbetje jo të rrezikshme, si dhe ato do të magazinohen në ambjentet e një 
godine (pra pa patur kontakt me agjentët atmosferikë si shiu, lagështia etj.)  
Subjekti do të mbajë brenda normave gjenerimin e zhurmave dhe të shkarkimeve në ajër me 
qëllim që zhvillimi i aktivitetit mos të cënojë popullësinë e zonës ku ushtrohet aktiviteti. 

NDIKIMET NË UJËRA 

***Zona ku ushtrohet aktiviteti shtrihet mbi pellgun ujëmbajtës të basenit Ishëm 

Sipërfaqja ku do të ushtrojë aktivitetin subjekti është e pozicionuar në distanca relativisht të 
largëta nga burimet ujore. Referuar të dhënave nga Asig Geoportal: 

• Burimi më i afërt ujor është Lumi i Tiranes që  ndodhet në një largësi rreth 5.12 km në vijë 
ajrore, 

• Lumi Ishem në distancë rreth 7.57km,  

• Lumi Erzen në distancë rreth 8.13km dhe vija bregdetare rreth 18.9 km. 

Gjatë ushtrimit të aktivitetit, për kryerjen e proceseve të punës nuk është i nevojshëm 
përdorimi i ujit. Subjekti e përdor ujin vetëm për kryerjen e shërbimeve higjieno-sanitare. Këto 
ujëra shkarkohen në rrjetin e kanalizimeve të zonës, për t’u menaxhur më pas nga UK I zonës.  
Produktet larëse që përdoren nga punonjësit e mirëmbajties për larjen e ambjenteve të 
brendshme blihen sa më miqësore me mjedisin për të reduktuar sado pak ndikimet në mjediset 
pritëse ujore. 
Mbetjet do të magazinohen në ambjentet e një godine (pra pa patur kontakt me agjentët 
atmosferikë si shiu, lagështia etj.)  

NDIKIMET NË AJËR 

***Ushtrimi i këtij aktiviteti do të shoqërohet me shkarkime në ajër të gazeve dhe grimcave 
të ngurta të përmasave të ndryshme si PM10, PM2.5, që gjenerohen nga lëvizja e mjeteve të 
transportit. 
Për sa i përket shkarkimeve nga mjetet e transportit do të jenë në vlera normale, kjo për vetë 
faktin se mjetet do të qëndrojnë të fikura menjëherë pasi të mbërrijnë në subjekt.   
Në ambjentet e brendshme të stacionit të transferimit nuk do të ketë shkarkime në ajër të 
pluhrave/gazeve/aromave, kjo për vetë llojin e mbetjeve që do të magazinohen (kartin, letër, 
plastikë). 
Gjithësesi punonjësit që janë të punësuar në këtë instalim janë të pajisur me veshje mbrojtëse 
(maska), me qëllim uljen e ndikimit që shkaktojnë këto shkarkime në shëndetin e tyre. 

NDIKIMET NË TOKË 

***Referuar hartës së marrë nga ASIG Geoportal, aktiviteti është i vendosur mbi depozitime 
të kuaternarit. Veçoria kryesore e tyre është që nuk karakterizohen nga një përshkrueshmëri 
e lartë të ujit.   

Vlen të theksohet se mbetjet do të magazinohen në ambjentet e një godine (pra pa patur 
kontakt me agjentët atmosferikë si shiu, lagështia etj.) E gjithë sipërfaqja ku operon operatori  
është e shtruar me beton, gjë e cila nuk lejon kontaminimin e tokës në rast të ndonjë rrjedhje 
të mundshme. Pra gjasat që toka të kontaminohet janë të ulëta. Në rast rrjedhje të 
substancave të ndryshme do të pastrohet menjëherë sipërfaqja e kontaminuar. 

NDIKIMET MBI FLORËN DHE FAUNËN 

***Zona në të cilen ushtrohet aktiviteti është zonë urbane, në të cilën nuk takohen elementë 
të spikatur te florës dhe faunës. Përreth kësaj zone, hasim bimësi të ulet dhe barishte të 
ndryshme. Aspekti faunistik i lidhur ngushtë me mjedisin rrethues këtu paraqet një larmi 
biologjike të varfër. 
Aktiviteti do të zhvillohet në ambient (godinë) të mbyllur. Sipërfaqja mbi të cilën do të operojë 
subjekti është e shtruar e gjitha me beton prandaj ushtrimi i tij në vijimësi nuk paraqet ndikime 
negative mbi florën dhe faunën aktuale. 

NDIKIMET NË KLIMË 

***Gjatë zhvillimit të aktivitetit nuk priten ndryshime të dukshme klimaterike, si në drejtim të 
përmirësimit ashtu edhe në atë të përkeqësimit të saj. Nuk do ketë ndryshime në temperaturë, 
në drejtim të erës, në sasinë e reshjeve. Pra kryerja e këtij aktiviteti nuk ndikon aspak në 
kushtet klimaterike të kësaj zone. 

MENAXHIMI I MBETJEVE 

Subjekti ECOPAPER SHPK, është një subjekt që në parim ka menaxhimin e mbetjeve. Mbetjet 
e listuara në tabelën 5.2.2. subjekti nuk i gjeneron vetë, por ai luan vetëm rolin e 
magazinuesit të tyre përkohësisht në stacionin e transferimit që zotëron. 
Stacioni i transferimit shërben për ruajtjen/magazinimin e përkohshëm të mbetjeve jo të 
rrezikshme deri në asgjësimin përfundimtar të tyre nga operator të licencuar. 
Pasi mbërrijnë në stacionin e transferimit,  i nënshtrohen procesit të seleksionimit sipas 

rrymave prioritare të mbetjeve. Më pas ato presohen, paketohen dhe do të eksportohen për 

qëllime riciklimi në Itali.  

Bashkëngjitur ne ANEKSIN 5 gjendet kontrata e lidhur me subjektin “Maceri Centro 

Italia” s.r.l me vendndodhje ne Itali, me ane te se ciles subjekti “Ecopaper sh.p.k” merr 

persiper te shese ne Itali, sasite e mbetjeve te riciklueshme jo te rrezikshme sipas kodeve te 

percaktuara ne kontrate. 

NDIKIMET NGA ZHURMAT 

***Aktiviteti do të shoqërohet me gjenerime të lehta zhurme, nga mjetet e transportit dhe 
nga proceset e presimit dhe magazinimit të mbetjeve në stacionin e transferimit.  
Gjenerimi I zhurmave nga mjetet e transportit do të jetë momental dhe zgjat vetëm disa 
minuta, sepse ato menjëherë sapo të mbërrijnë në subjekt do të fiken.  
Zhurmat që do të gjenerohen nga proceset e presimit dhe magazinimit të mbetjeve janë të 
lokalizuara vetëm brenda godinaës ku do zhvillohet aktiviteti, kështu nuk përbëjnë shqetësim 
për banorët që jetojnë aty pranë. 
Subjekti do të respektojë vlerat e lejuara të zhurmave dhe do të funksionojë brenda fashës 
orare të përcaktuar në Udhëzimin e Përbashkët Nr.2, Datë 15.11.2023 “Për nivelin kufi të 
zhurmës për një mjedis të dhënë dhe për fushën e veprimtarive Ekonomike-Shoqërore”. 

NDIKIMET E AKTIVITETIT TË ZHVILLIMIT MBI NDËRTIMET, TRASHËGIMINË ARKITEKTONIKE 
HISTORIKE DHE ZONAT E MBROJTURA 

***Aktiviteti që ushtron shoqëria zbatohet në një zonë në sipërfaqen e së cilës dhe në 
nëntokën e saj nuk ka ndërtime lidhur me trashegiminë arkitektonike dhe historike, tiparet 
arkeologjike, si dhe mbi vepra të tjera. Kjo tregon që zona është e lirë për të realizuar këtë 
aktivitet dhe që zhvillimi i aktivitetit nuk ndikon në këto zona si në përmirësim apo 
përkeqësimin e tyre.  
Duke iu referuar ASIG Geoportal, vërehet një distancë e konsiderueshme e Zonave të 
Mbrojtura nga sipërfaqja ku do të ushtrohet aktiviteti, përkatësisht: 

• 15.74 km nga Peisazhi i Mbrojtur Bisht Kamëz ;  

• 12.59 km nga Parku Kombëtar i Qafshtamës ; 

• 17.88 km nga Parku Kombëtar Mali i Dajtit. 

NDIKIMET E AKTIVITETIT NË RRUGËT LOKALE DHE TRANSPORTIN 

*** Aktiviteti do të ushtrohet në një zonë të pajisur me infrasturkturë rrugore ekzistuese. 
Shumë pranë sipërfaqes ku do të ushtrohet aktiviteti është e pozicionuar Rr.Vore - Marikaj. 
Gjatë zbatimit të aktivitetit nuk do ketë ndryshime të rrjetit të rrugëve lokale dhe transportit. 
Për rrjedhojë aktiviteti nuk do ndikojë absolutisht në rrugët lokale dhe transport, përkundrazi 
subjekti është angazhuar të mirëmbajë rrugët lokale të transportit me qëllim të mbarvajtjes 
sa më të mirë të aktivitetit të tij. 

NDIKIMI SOCIAL-EKONOMIK 

Me operimin e këtij aktiviteti pritet të ketë një impakt pozitiv në ekonominë e rajonit. 
Operatori do të punësojë personel të zonës, duke bërë të mundur rritjen në nivelin ekonomik 
dhe të punësimit. 

Analiza S.W.O.T 

S - Pikat e Forta (Strengths) W - Dobësitë (Weaknesses) 

✓ Ndihmon në menaxhimin e 
integruar të mbetjeve për zonën ku 
ushtrohet aktiviteti, por edhe më 
gjerë. 

✓ Pajisje moderne për transport dhe 
presim. 

✓ Procedura të vendosura për 
ndarjen e mbetjeve. 

✓ Trajnime për punonjësit mbi 
sigurinë dhe PPE. 

✓ Vendndodhje strategjike për akses 
logjistik. 

✓ Mungesa e politikave shtetërore për 
përkrahjen e subjektit për zgjerim dhe 
në aspektin e rritjes së punësimit. 

✓ Rrezik nga pluhuri, zhurma dhe avujt 
plastikë. 

✓ Mirëmbajtje e pamjaftueshme teknike 
e disa pajisjeve. 

✓ Mungesë e sistemit të automatizuar 
për monitorim të rreziqeve. 

✓ Siguri e ulët kundër zjarrit në disa zona 
të magazinimit. 

O - Mundësitë (Opportunities) T - Kërcënimet (Threats) 

✓ Investim në teknologji për ndarjen 
automatike. 

✓ Subvencione shtetërore për 
riciklimin dhe sigurinë. 

✓ Rritja e ndërgjegjësimit për 
menaxhimin e mbetjeve. 

✓ Digitalizim i proceseve dhe 
inspektimeve teknike. 

✓ Mundësi përfitimi ekonomike nga 
zhvillimi I aktivitetit, shitja dhe 
eksportimi i produktit. 

✓ Mundësi punësimi dhe zgjerimi të 
aktivitetit. 

✓ Aksidente të paparashikuara nga 
pakujdesia e individeve të punësuar.  

✓ Mosrespektimi i protokolleve të punës 
nga individ të ndryshëm 

✓ Dukurite natyrore, kryesisht nga 
termetet, permbytjet apo katastrofat 
natyrore.  

✓ Rrezik zjarri nga magazinimi i 
materialeve të thatë. 

✓  Aksidente nga mosrespektimi i 
standardeve teknike. 

✓ Gjoba dhe ndëshkime për 
mosrespektim të ligjeve të punës. 

✓ Varësi nga kontrata afatshkurtra për 
volum mbetjesh. 

7. MASAT ZBUTËSE DHE PARANDALUESE TË NDIKIMEVE NË MJEDIS 
 

MJEDISI TOKËSOR 

• Kryerja e aktivitetit brenda koordinatave të përcaktuara. 

• Zbatimi i kushteve teknike dhe standarteve. 

• Menaxhimi sa më efektiv i mbetjeve, me qëllim mbrojtjen e mjedisit tokësor. 

• Pastrimi i mjedisit ne rast të shkarkimeve aksidentale. 

• Depozitimi i mbetjeve vetëm në zona të përcaktuara dhe të kontrolluara, për të 
shmangur shpërndarjen aksidentale në mjedisin tokësor. 

CILËSIA E AJRIT  

• Larja dhe pastrimi i ambjenteve të punës periodikisht. 

• Kontroll periodik i pajisjeve që përdoren për aktivitetin. 

• Përdorimi i maskave mbrojtese për frymëmarrjen nga ana e punonjësve. 

• Mbajtja fikur e mjeteve të transportit në momentin që do të mbërrijnë në subjekt. 

• Përdorimi i sistemit të ventilimit brenda stacionit të transferimit, për të minimizuar 
përhapjen e pluhurit dhe ndotësve të tjerë. 

• Spërkatje me ujë në sipërfaqet ku ka lëvizje mjetesh, gjithmonë pa krijuar rrjedha ujore. 

• Mbulimi i konteinerëve dhe mbetjeve për të shmangur përhapjen e aromave dhe 
pluhurit. 

• Reduktimi i kohës së qëndrimit të mbetjeve në stacion, për të kufizuar gjenerimin e 
aromave të pakëndshme. 

MJEDISI UJOR 

• Parandalimi i shkarkimeve me tipologji ndotëse në mjediset ujore. 

• Përdorimi i detergjentëve sa më miqësor me mjedisin. 

• Parandalimi i rrjedhjeve nga automjetet dhe pajisjet, përmes mirëmbajtjes së rregullt 
dhe shtresave mbrojtëse. 

• Zonë tampon me gjelbërim rreth impiantit për të absorbuar përhapjen e ndotësve nga 
uji në tokë dhe ujëra sipërfaqësorë. 

MENAXHIMI I MBETJEVE 

• Vendosja e kontenierëve në brendësi dhe jashtë objektit. 

• Ndarja dhe etiketimi i qartë i mbetjeve sipas llojit (letër, plastikë, karton) për riciklim 
efikas dhe të sigurt. 

• Ruajtja e mbetjeve në kontejnerë të mbyllur dhe rezistentë ndaj kushteve atmosferike, 
për të shmangur ndotjen dhe shpërndarjen. 

• Pastrim dhe dezinfektim i rregullt i zonave të mbetjeve për të parandaluar aromën dhe 
ndotjen mikrobiologjike. 

• Dokumentim dhe raportim i saktë i mbetjeve të pranuara dhe të transferuara, për 
qëllime gjurmueshmërie dhe transparence. 

• Tërheqja e mbetjeve të magazinuara në stacionet e transferimit nga operatorë të 
licensuar. 

MENAXHIMI I ZHURMAVE 

• Operimi brenda orareve të caktuara, nga rregullorja e punës. 

• Respektimi i gjitha rregulloreve gjatë proçesit të punës. 

• Lëvizje e ngadaltë dhe e kujdesshme e mjeteve të transportit në ambjentet e aktivitetit. 

• Vendosja e tabelave për zbatimin e rregullores në ambjentet e aktivitetit në mënyrë 
rigoroze. 

• Orar pune i kufizuar në përputhje me normat për mbrojtjen nga zhurma (shmangia e 
orëve të natës). 

• Mirëmbajtja e rregullt e pajisjeve mekanike për të minimizuar zhurmën nga defekte ose 
konsumim. 

• Monitorim periodik i niveleve të zhurmës dhe vendosja e pikave të matjes për të 
siguruar respektimin e kufijve ligjorë. 

 

 

 

 

8. MONITORIMI 
 

Do të kryhet monitorimin çdo 6 muaj për parametrat mjedisorë nga Laboratorë të Akredituar 

dhe do t’i raportojmë ato pranë Agjensisë Kombëtare të Mjedisit. Gjithashtu do të mbajmë 

edhe kopjet në subjekt dhe do t’ia vendosim në dispozicion inspektimeve që mund të ketë.  

 

Nr. Elementi i monitorimit Frekuenca KUSH?  

1.  Monitorim i cilësisë së ajrit Cdo 6 muaj Laborator i Akredituar 

2.  Monitorim i zhurmave  Cdo 6 muaj Laborator i Akredituar 

3.  Sasia e mbetjeve të gjeneruara Në varësi të punës Operatori 

4.  Sasia e mbetjeve të transferuara Në varësi të punës Operatori 

5.  Monitorim I gjendjes teknike të 
pajisjeve operuese 

Cdo 1 vit Operatori ose Teknikë 
të posatshëm 

 

“ECOPAPER” SHPK 

Administrator 

Ardit Skënderi 

 


